
“Llefara, Arglwydd, canys y mae dy was yn gwrando.”

1. Gweddi agoriadol.

2. Emyn: 416

3. Darlleniad o’r Beibl: Luc 19:1-10

4. Gweddi. (Gweler Atodiad 1)

5. Emyn: 340

6. Gwylio a gwrando ar y Bregeth.

7. Emyn: 257.

8. Y Fendith.

Emynau o ‘Caneuon Ffydd'.

1 Samuel 3:9



ATODIAD 1

Gweddiwn.

O Dduw ein Tad, ryda ni’'n dod ger dy fron yn y gwasanaeth hwn i ddiolch i ti am dy gariad yn
ein creu ar dy lun a’th ddelw di. Ond maddau i ni, O Dad, am i ni droi cefn arnat ti, a dilyn ein
ffyrdd ein hunain, ac o ganlyniad, ryda ni wedi cael ein hunain yn mynd ar goll yn llwyr
droeon.

Ein braint ni, felly, ydi diolch am lesu Grist — “y ffordd, gwirionedd a’r bywyd” —i’'n tynnu ni
yn ol o’n holl grwydro di-gyfeiriad; a thrwy fywyd, aberth ac atgyfodiad lesu y mae’n bosib i
ni ddod a bod yn un a thi.

Diolch i ti hefyd am fod yr Ysbryd Glan yn gafael ynom yn gadarn i roi i ni’r pwer hwnnw, nad
ydi-o ynom ni’n hunain, i deimlo, clywed a gweld yr lesu a’r hyn sy’n angenrheidiol i ni. Ar
hyd y canrifoedd bu’r Ysbryd yn gafael mewn gwahanol bobl i roi gobaith a chynhaliaeth
iddyn nhw, ac mi ryda ni’n sylweddoli bod yr un Ysbryd yr un mor egniol heddiw, ac yn fwy na
pharod i weithio.

Gad i ninnau fod yn barod i wrando ar hyn sydd gennyt ti i’'w ddweud wrthym ni. Rho i ni
glustiau agored i glywed, llygaid agored weld, a chalonnau parod i weithio drosot ti, gan ein
bod ni, gobeithio, yn sylweddoli mai’n braint ni ydi bod yn dystion dros lesu Grist yn ein
cyfnod ni. Helpa ni “i ddweud yn dda mewn gair amdano” ac i sefyll drosto pan fo’r byd yn
dweud yn wahanol.

Ryda ni am gyflwyno’n hunain i ti, a chyflwyno’r un pryd bawb sydd mewn sefyllfaocedd
gwahanol i ni gan ein bod ni’n ymwybodol o’r holl brofiadau mewn bywyd —y melys a’r
chwerw. Ryda ni’n sylweddoli hefyd chwerwder profiadau rhai pobl heddiw — yn afiechydon,
yn broblemau personol a theuluol ac yn eu cyflwyno i ti yn daer, ond yn ostyngedig yn enw
lesu.

Mi wnawn ni hefyd ehangu’r llun hefyd, Arglwydd, a chyflwyno’r byd cyfan, ac er ei fod o’n
un eang o ran ei ddaearyddiaeth, mae o’n un bach iawn oherwydd y wybodaeth a gawn ni
drwy gyfrwng technoleg. Yn y sefyllfaoedd dyrys rhyfelgar heddiw, ryda ni’'n taer erfyn am
gymod — cymod rhyngot ti a phobl drwy lesu Grist, ond hefyd ar i frawd a chwaergarwch fod
yn amlwg rhwng gwledydd.

Arwain ni yn ein myfyrdodau wrth i ni ofyn pob gweddi yn enw lesu Grist. Amen.



ATODIAD 2

CWESTIYNAU I'W TRAFOD

1. Oes modd clywed llais Duw yn y deml a thu allan iddi?
2. Sut yda ni’'n ymateb i lais Duw? Ai mewn ffyrdd parod neu mewn nerfusrwydd?
3. Yn lle mae’n cenhadaeth ni heddiw?

